
بر زنده يک تن مــــباد چو کشور نباشـد تن من مبـــــــاد       بدين بوم و  
 ھمه سر به سر تن به کشتن دھيم        از آن به که کشور به دشمن دھيم

 Ideological  مسائل ايدئولوژيک

  
  په اھتمام ّدعبدالحی حبيبی

  درويش وردګ:  ونکیړژبا
 ٢٠١٨ اپريل ١٣

ُالسواد الاعظم َّ-٣٠   
 پښتوترجمه

  حکيم سمرقندی ن ابراھيم بن زيدّابوالقاسم اسحاق بن محمد بن اسماعيل ب: تأليف

   ھجری کال په شاه اوخوا داميرنوح سامانی په فرمان فارسی ته ترجمه شوی٣٧٠د 

 آته پنځوسمه مسئله

  دوھمه برخه

ھرڅوچی بريتونه ټيټوی، حق تعالی : او اوبوذرغفاری رضی الله عنه روايت کوی، چی رسول عليه السلام وويل

اوحق تعالی دھغی عمر . اھونو څخه راوزی داسی لکه چی دموره پيداشوی ویاوله ګن. زرحوری ورسره جفت کوی

  ..ډيروی اوپه روزی کی يی برکت اچوی

ّھرڅوک چی بريتونه لنډ کړی دخدای عزوجل لپاره، حق تعالی فرمان ورکوی : اورسول عليه الصلوة والسلام وويل ّ

اوڅلورزره درجی په بھشت کی دده په . نه پاکی کړیچی زر نيکی يی په ديوان کی وليکی اوڅلورزره بدی يی له ديوا

 .نام کړی اوڅلورزره شفاوی يی په تن کی اچوی اوڅلورزره بيماری اوعلتونه يی له بدن څخه ليری کوی

نيکی دی وی ھغه کس لره چی بريتونه يی لند کړل اودھرويښته چی : چی رسول عليه السلام وويل: اوپه خبرکی دی

  .ل به ھغه دقيامت په ورځ نوروګرځویله ده ولويږی، حق تعا

ھرڅوک چی بريتونه لنډ کړی ، حق تعالی ورته دھرويشته په بدل کی : اوپه خبرکی دی چی رسول عليه السلام وويل

ای ! اوفرشته به  منادی کړی. اودھرويښته په بدل به يو ښارورته په جنت کی ورکړی. ديوه شھيد ثواب ورکوی

  .ل کړه چی حق تعالی ستا ټول ګناھونه معاف کړیکارله سره پي! دخدای بنده 

انس ابن مالک رضی الله عنه روايت کوی چی رسول عليه السلام په يوه ډله پيښ شو اويو سړی يی وليد چی بريتونه 

ھيڅ مسلمان به نه وی چی بريتونه لنډکړی اوحق تعالی فرمان ورکړی چی دھر : رسول عليه السلام وويل. لنډوی

رچی له ده لويږی، زرنيکی دده په نامه کی وليکی اوزربدی يی له دفترڅخه پاکی کړی اوزردرجی يی ويښته په شمي

چی دھرويښته په شمار سره ورته حج اوعمره په نامه کی : اوحق تعالی فرمان ورکوی. په جنت کی په نامه کړی

  .وليکی، اوھرکال يی ګناھونه پاکيږی



www.afgazad.com                                                                           afgazad@gmail.com    ٢

ھرڅوک چی بريتونه لنډ کړی دبھشت له اھل :  رسول عليه السلام وويلاو ابوھريره رضی الله عنه روايت کوی چی

پس نيکی دی وی ھغه چا لره چی بريتونه پاک . څخه دی، ځکه چی بريتونه پاکيزه ساتل دمسلمانی له ښکلاو څخه دی

  ..ساتی ، چی دقيامت په ورځ به ھرويښته ورته په صراط کی نوروی

ھرڅوک چی بريتونه لنډ کړی اوپه ھغی باندی تواضع :  عليه السلام وويلاو ابوموسی اشعری روايت کوی چی رسول

اوفرمان به ورکړی ترڅو دھر ويښته په شمار چی دده په تن . وغواړی اوحق تعالی به ھغه له ګناھونو څځه پاک کړی

په دنيا کی يو: اوحق تعالی به ده ته برکت ورکړی اوھغی ته به دوه نوره ورکړی. دی دپيغمبر ثواب ورته وليکی

اوھرڅوک چی بريتونه لنډوی له قبره به .داسلام نور اوبل په قيامت کی دصراط نورچی بريښنا غوندی به پری تيرشی

اودعا به يی مستجابه کيږی . په سپين مخ راپاڅی اودقبرعذاب به تری پورته کړی، اودقيامت له ھوله به په امن وی

  .اره نه لنډوی، مګر پرھيزګاره مومناوبريتونه دخدای لپ. اوحاجت به يی رواکيږی

ھرڅوک چی زما سنت پرځای نکړی : اوعبدالله ابن عباس رضی الله عنھما روايت کوی، چی رسول عليه السلام وويل

وفرمايی، اوکه په ھغه حال کی مړ شی خدای تعالی به . اوبريتونه لنډ نکړی، حق تعالی به دھغی پښيمانی اوږده کړی

اودھغی غوښه اوپوستکی به . ترڅودده په تن باندی دھرويښته په شمير مار مقررکړی اوھغه ته به نيش ورکوی

  .خوری اوھډوکی به يی ماتوی اودھرويښته په شميره چی دده په تن دی زر کبيره ګناوی وليکل شی

اوفرشتی .  درحمت په سترګه نه ګوریاوحق تعالی ورته. اودعای يی نه مستجابه کيږی اورحمت نه پری راتوئيږی

ّھغه پليد اوملعوی بولی، اودخدای عزوجل په وړاندی دجھودانو اوترسايانو له ډلی دی اوکه مړشی نو عاصی به . ّ

ّاوچی له ګوره راپاڅی په ټنډه به يی ليکلی وی چی دابنده دخدای عزوجل له رحمت څخه نا اميده دی. ومری ّ .

اوھرڅوک چی بريتونه اوږده پريږدی .  اودرسول عليه السلام شفاعت به پری حرام ویاوفرشتی به پری لعنت وايی

اومنکر اونکيربه پری په خشم وی اوځانکندن به يی ھم سخت وی اوھم به دقيامت . نو قبر به پری تنګ شی اوتياره

  .اھوال پری سخت وی ،مګر چی توبه وکاږی

وږده کړی زما له شفاعت څخه به محروم وی، اوزما دکوثر له ھرڅوک چی بريتونه ا: اورسول عليه السلام وويل

  .حوض څخه به ورته ھيڅ نصيب ھم نه وی

ھرڅوک چی دزينت لپاره بريتونه اوپيکی : اوانس ابن مالک رضی الله عنه روايت کوی چی رسول عليه السلام وويل

اوحشر به يی له مخنثانو . اته بوزیلنډ نکړی دقيامت په ورځ به اويازره فرشتی پری مقرری شی چی ھغه دوزخ خو

  .سره وی، اوھرڅوک چی توبه وباسی خدای تعالی به دھغی توبه ومنی

ھرڅوک چی بريتونه اوږده پريږدی، داسی به په ګناه ککړ شی چی دھرھغه ويښته  په شميرچی دده پربريتودی داسی 

ه کی اويا زناوی ليکی چی له خپلی مورسره به وی لکه چی يو مومن يی وژلی وی اودھرويښته په اندازه دده په نام

  . يی کړی وی

ھرڅوک چی بريتونه اوږده پريږدی اوپه ھماغه حال ومری دقيامت په ورځ به ھرويښته : اورسول عليه السلام وويل

  .ّلکه نيزه وی ، داسی چی نه به شی کولای دخدای عزوجله سجده پرځای کړی

 چی بريتونه اوپيکی پريښول دزينت لپاره دلوط له افعالو څخه دی، :اوعلی ابن ابی طالب کرم الله وجھه وايی

  .اوھرڅوک چی داسی وکړی ھغه به ملعون وی په دنيا اوآخرت کی مګر که توبه وکړی اوراوګرځی

بريتونه  لنډ کړه، ځکه چی که ! يا اباھريره: او ابوھريره رضی الله عنه روايت کوی چی رسول عليه السلام وويل

ه لنډ کړی اوچی قران تلاوت کوی نو فرشتی ورته نيږدی راځی، اوکه ويښتان اوږده پريږدی ھغی خواته څوک بريتون

  .چی شيطان په اوږدو نوکانوکښينی! نوکان ھم لنډ کړه! اويا اباھريره. نه ورځی

ليه السلام رسول ع. اومجاھد روايت کوی چی کله څو ورځی وحيی رانه غله، نورسول عليه السلام يارانو ته وناليده

کله چی : پس رسول عليه السلام وويل! څرنګه به وحی راشی؟ چی تاسو بريتونه نه لنډوی اونوکونه نه اخلی: وويل

ځکه فرشتی له ھيڅ شی څخه داسی بده نه منی لکه دمومن دغاښونو ترمنځ . خواړه خوری نو غاښونه مو خلال کړی

  .چی خواړه وی

څه شی دی چی تاسوزما خواته په ژيړو : وايت کوی چی رسول عليه السلام وويلاوعبدالله ابن عباس رضی الله عنه ر

  غاښونه اومسواک ناکره اواوږده نوکونو سره اواوږدو بريتونو سره راځی؟؟

 

  


